
6. வாழ்க்கைத் துணை நலம் 251
கற்பு நிலைத்திருந்த நிலைமையை கினைந்து தெளிந்து கொள்ள வங் தது. கற்பு என்னும் திண்மைக்கு உண்மையான சான்ருய் இவ் வுக்கமி ஒளி செய்துள்ளமையைக் காவியங்கள் பல வெளி செய்துள்ளன. அசையாத அதிசய கிறை துதி செய கின்றது.
"அசைவில் கற்பின் அவ் அணங்கைவிட்டு அருளுதி."
தேவர்க்கும் தெரிவரிய தெய்வக் கற்பின் பேர்மகள்.'
(இராமாயணம்)
வீடணன் இவ்வாறு சீதையை வியந்து விளம்பியுள்ளான்.
மல்லடுதிரள்தோள் வஞ்சன் மனம்பிறிது ஆகும் வண்ணம் கல்லொடும் தொடர்ந்தநெஞ்சம் கற்பின்மேல் கண்டதுஉண்டோ? இல்லொடுங் தொடர்ந்த மாதர்க்கு ஏய்வன வல்ல வெய்ய சொல்லிதுதெரியக் கேட்டி துரும்புஎனக் கனன்று சொன்ள்ை.
(இராமாயணம்) இராவணன் வந்து வாகாடியபோதெல்லாம் சீதை அவனே யாதும் மதியாமல் எள்ளி இகழ்ந்திருக்கிருள். தேவர் முதல் யாவரும் அஞ்ச அடலாண்மை செலுத்தியுள்ளவனைக் கொஞ்ச மும் அஞ்சாமல் நெஞ்சம் துணிந்து நேரே பேசி கிறையினை நிலைநிறுத்தி யிருக்கலால் கற்புறு நெஞ்சம் கல்லினும் திண்ணிது என்பதை உலகம் காண இக் குலமகள் காட்டியுள்ளாள்.
"கற்பழி யாமைஎன் கடமை ஆயினும் பொற்பழி யாவலம் பொருந்தும் போர்வலான் விற்பழி யுண்டது வினேயினேன் வந்த இற்பழி யுண்டதுஎன்று இரங்கி ஏங்கிள்ை." தன்னை இலங்கை வேந்தன் கவர்ந்து கொண்டு போகும் பொழுது இப் பத்தினி பரிந்து மொழிக்கபடி இது. உரைகளில் மருவியுள்ள உறுதி கிலைகளையும், உணர்வின் நெறிகளையும், உள்ளப் பரிவுகளையும் ஊன்றி உணர்ந்து கொள்ள வேண்டும்.
பெறின் என்றது அருமை தெரிய கின்றது.
உறுதியான கற்பு உரிமையாய் அமைவது மிகவும் அருமை. அவ்வாறு அமையின் அந்தப் பெண்மை உண்மையான தெய்வத் தன்மையுடையதாம். அப்புனிதவதியை மனைவியாப் பெறுபவன் இனிய பல கலங்களை அடைதலால் மகா பாக்கியவான் ஆகிருன்.

		 இப்பக்கம் கடைசியாக 24 சூன் 2021, 02:40 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

